
Xjenza li Torbot Fuqha għal ikel sikur fl-Ewropa  
 
Biex tagħti setgħa lil Ewropej biex jagħmlu għażliet kunfidenti dwar l-ikel billi tispjega li x-xjenza wara s-sikurezza tal-ikel hi fil-qalba tal-kampanja 'Safe2Eat'. 

L-UE tiftaħar li għandha waħda mill-aktar sistemi rigorużi tas-sikurezza tal-ikel, globalment. Stabbilita f'eċċellenza xjentifika, din is-sistema tinvolvi kollaborazzjoni mill-qrib bejn l-Awtorità Ewropea dwar is-Sigurtà fl-Ikel (EFSA) u l-awtoritajiet nazzjonali dwar is-sikurezza tal-ikel fl-Ewropa kollha, bit-tnejn jassumu rwoli ċentrali. 

L-EFSA taħdem mill-qrib max-xjentisti ewlenin mill-UE kollha, tanalizza, tevalwa u tagħti pariri dwar is-sikurezza tal-ikel u n-nutrizzjoni abbażi tal-aħħar evidenza. Dan jassikura li l-Ewropej jistgħu jgawdu l-ikliet tagħhom b'moħħom mistrieħ għax jafu li s-sikurezza tagħhom tingħata prijorità. 

Lil hinn mis-sikurezza tal-konsumatur u tan-nutrizzjoni, ix-xogħol tal-EFSA hu kruċjali għall-protezzjoni tal-annimali u tal-ambjent minn riskji assoċjati mal-katina tal-ikel. Permezz ta' dawn l-isforzi, l-EFSA tikkontribwixxi għall-benesseri ġenerali taċ-ċittadini Ewropej u l-ambjent tagħna.  
 
Safe2Eat 

Kuljum isiru bosta għażliet tal-ikel, u l-fatturi li jinfluwenzaw dawn l-għażliet jistgħu jvarjaw minn konsumatur għal ieħor.  Skont l-"Ewrobarometru 2022 dwar is-Sikurezza tal-Ikel fl-UE," l-spiża u t-togħma huma l-fatturi l-aktar influwenzjali fid-deċiżjonijiet relatati mal-ikel tal-konsumatur, b'54 % u 51 % rispettivament, segwiti mis-sikurezza tal-ikel u l-oriġini tal-ikel, it-tnejn li huma b'46 %. Madwar erba' minn kull għaxar individwi jiddikjaraw li l-kontenut nutrizzjonali jgħodd, waqt li 16 % jindikaw l-impatt ambjentali u klimatiku, u 15 % jgħidu li l-etika u t-twemmin tagħhom imexxu l-għażliet tagħhom. 

Irrispettivament mill-fatturi li jinfluwenzaw id-deċiżjonijiet tax-xiri u tal-konsum, iċ-ċittadini Ewropej jistgħu jsreħru rashom li dak li jagħżlu biex jieklu hu sikur grazzi għas-sistema robusta tas-sikurezza tal-ikel. 

Il-konsumaturi Ewropej huma fost l-aħjar protetti u infurmati globalment fejn jidħol l-ikel tagħhom. Ix-xjentisti mill-UE kollha jirrevedu d-data xjentifika u studji biex jivvalutaw ir-riskji tal-ikel, b'appoġġ għall-awtoritajiet li jirregolaw is-sikurezza ta' prodotti fis-swieq u ħwienet tagħna. Is-sistema tal-UE tas-sikurezza tal-ikel tassikura li kull Ewropew ikollu d-dritt li jkun jaf kif l-ikel li jikkonsma jkun prodott, ipproċessat, ippakkjat, ittikkettat u mibjugħ.  
 
Dwar il-kampanja  

Il-kampanja "Safe2Eat", li se tiġi varata f'Mejju, li qabel kienet magħrufa bħala #EUChooseSafeFood, għandha l-għan li tibni fuq l-isofrzi ta' sensibilazzazzjoni tal-edizzjonijiet preċedenti biex tqanqal ħsieb kritiku u tippromwovi impenn fost l-Ewropej fir-rigward tas-sikurezza tal-ikel. 

Issa, fir-raba' sena tagħha, il-kampanja tiffoka fuq tliet oqsma prinċipali: 

· Prattiċi sikuri tal-ikel – ir-regoli Ewropej, internazzjonali u nazzjonali, appoġġjati minn evidenza xjentifika, jassikuraw is-sikurezza tal-ikel, mill-għalqa sal-platt. Suġġerimenti fuq il-ġestjoni sikura tal-ikel, il-ħażna, il-qari tat-tikketti, u t-tisjir huma pprovduti, appoġġjati mill-aħħar xjenza biex jagħtu s-setgħa lill-konsumaturi biex jagħmlu għażliet infurmati. 
· L-ikel u s-saħħa tiegħek – Li tiekol dieta varjata, inklużi ingredjenti friski flimkien ma' ikel ipproċessat, jikkontribwixxi għas-saħħa kumplessiva. Kultant, ikel b'iżjed benefiċċji għas-saħħa jew supplimenti nutrittivi huma meħtieġa, u l-kampanja ser tipprovdi ċarezza fuq il-bżonnijiet ta' nutrizzjoni, indikazzjonijiet dwar is-saħħa u x-xjenza warajhom. 
· X'hemm fl-ikel tiegħek – regolamenti Ewropej jassikuraw is-sikurezza tal-ingredjenti tal-ikel, inklużi addittivi u aromatizzanti.  
Il-kampanja ser tiffoka fuq li tispjega għaliex addittivi tal-ikel u ikel ġdid huma sikuri. Addizzjonalment, ser tenfasizza kif prodotti li jkollhom allerġens tal-ikel iridu jkunu ttikkettati b'mod ċar.  

Il-kampanja "Safe2Eat" għandha l-għan li tilħaq il-membri tal-pubbliku ġenerali, minn dawk b'livell għoli ta' sensibilazzazzjoni u ftit tħassib dwar is-sikurezza tal-ikel, sa dawk li jinkwetaw ħafna u huma inqas infurmati. Bħala riżultat, l-istil ta' komunikazzjoni hu maħsub li jkun informattiv u ċar, waqt li jżomm ton rassikuranti, ottimistiku u dinamiku. 
 
Kif tinvolvi ruħek?  

Hemm bosta metodi kif tingħaqad mal-kampanja u ħafna mir-riżorsi tal-kampanja huma disponibbli f'lingwi multipli tal-UE:  

· Aqsam il-materjali b'xejn tagħna mis-sett ta' għodod man-network tiegħek u għin lill-Ewropej biex isiru jafu li irrispettivament minn kif jagħżlu l-ikel tagħhom, huma jistgħu jibqgħu kunfidenti li hu sikur biex jittiekel. 
· Iċċekkja s-sit web tal-kampanja (TBC) fejn tista' ssib parir prattiku dwar għażliet tal-ikel u informa lill-konsumaturi dwar ix-xjenza li żżomm l-ikel tagħna sikur biex jietiekel. 
· Ibqa' konness; Segwi l-EFSA fuq X (qabel Twitter), LinkedIn, Instagram u YouTube, u aqsam l-aħħar aħbarijiet dwar il-kampanja man-network tiegħek.  
· Xerred il-kelma dwar l-isofrzi komuni tagħna għal ikel sikur u x-xjenza li tappoġġjah billi tuża l-hastags tal-kampanja #EUSafe2Eat biex tipparteċipa u tippromwovi l-attivitajiet differenti li huma varati. 
 
Sett ta' Għodod tal-Kampanja  

Is-sett ta' għodod tal-kampanja jinkludi materjali tradotti disponibbli għall-użu minn partijiet interessati fil-livell nazzjonali biex jiffaċilita d-disseminazzjoni tal-kampanja u jimmassimizza l-firxa. 

· Sfond tal-Kampanja – Dan id-dokument jipprovdi ħarsa ġenerali tal-objettivi, suġġetti, udjenza fil-mira u stil ta' komunikazzjoni tal-kampanja. Jista' jintuża biex tiżviluppa kontenut relatat mal-kampanja jew li jista' jkun kondiviż. 
· Viżwali ewlenin - Viżwali ta' kwalità għolja li jkopru s-suġġetti kollha indirizzati fil-kampanja. Disponibbli fil-lingwa tiegħek u adattat għal użu fuq is-sit web tiegħek, fuq il-kontijiet tal-media soċjali, bullettini, jew fuq kull pjattaforma rilevanti oħra. 

· Posts tal-media soċjali lesti biex jintużaw (bil-lingwa lokali) - Jistgħu jiġu mqassma permezz tal-kanali tal-media soċjali tiegħek billi tuża l-hashtag uffiċjali tal-kampanja #Safe2EatEU. Biex iżżid il-viżibilità, kun żgur li ssemmi l-EFSA meta tippromwovi l-messaġġi tiegħek. 


Ikkuntattja  
L-Uffiċċju tar-Relazzjonijiet mal-Media tal-EFSA 
Tel.: +39 0521 036 149 
E-mail: press@efsa.europa.eu 

